
登高

作者：杜甫　唐

本作品收錄於《杜工部集/卷12》和《全唐詩/卷227》

風急天高猿嘯哀，

渚清一作「濤」沙白鳥飛回。

無邊落木蕭蕭下，

不盡長江滚滚一作「衮衮」來。

萬里悲秋常一作「歌長」作客，

百年多病獨登臺。

艱難苦恨繁霜鬢，

潦倒新停濁酒杯。

網友朗讀

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

